
Annotatsiya. Mazkur maqolada Abdulla Qahhor asarlarining tili, adibning soʻzlardan mohirona foydalangani 
va shu sababli asarlari juda xalqona yozilganligi haqida gap boradi. Mana shu �ikrlarning isboti sifatida uning 
“Oʻgʻri” hikoyasi asosida kichik chastotali lugʻat tuzilgan va uning tahlili berilgan. Hikoyada qoʻllangan maqol va 
matallar, frazeologik iboralar, perifrazalar, shuningdek, huquqiy atamalarga toʻxtalib oʻtilgan. Xususan, oʻsha 
davrga oid huquqiy tushunchalar qanday atamalar bilan yuritilgani va ularning hozirgi kundagi isteʼmoli haqida 
ham �ikrlar bildirilgan. Maqolaning soʻngida hikoyadagi tayanch soʻzlarning chastotasi biroz oʻrganilib, bu 
boradagi qisman tahlilga eʼtibor qaratilgan. 

Kalit soʻzlar: soʻz va iboralar, xalq jonli tili, hikoya, emotsionallik, konkordans, chastotali lugʻat, analitik 
funksiya, faol soʻzlar.

РАЗМЫШЛЕНИЯ О ПРАВОВОЙ ЛЕКСИКЕ В РАССКАЗЕ АБДУЛЛЫ КАХХОРА «ВОР» 
И КРАТКИЙ КОНКОРДАНСНЫЙ СЛОВАРЬ

Зиямухамедова Шахноза Толкуновна,
доцент сектора узбекского языка и литературы 

Ташкентского государственного юридического университета

Аннотация. В данной статье рассматриваются особенности языка произведений Абдуллы Каххора, 
мастерство писателя в использовании слова, благодаря которому его произведения отличаются особой 
близостью к народной речи. В подтверждение данного положения на основе рассказа «Вор» составлен 
небольшой частотный словарь и представлен его анализ. В статье рассматриваются пословицы 
и поговорки, фразеологические единицы, перифразы, а также правовые термины, использованные 
в рассказе. Особое внимание уделяется правовым понятиям, характерным для соответствующего 
исторического периода, анализируются обозначавшие их термины и особенности их употребления в 
современном языке. В заключительной части статьи исследуется частотность ключевых слов рассказа 
и приводится их краткий анализ.

Ключевые слова: слова и выражения, народная разговорная речь, рассказ, эмоциональность, конкорданс, 
частотный словарь, аналитическая функция, активная лексика

REFLECTIONS ON LEGAL VOCABULARY IN ABDULLA QAHHOR’S SHORT STORY “THE THIEF” 
AND A BRIEF CONCORDANCE DICTIONARY

Ziyamukhamedova Shahnoza Tolkunovna,
Assosiate Professor of the Department of Uzbek Language and Literature, 

Tashkent State University of Law

Abstract. This article discusses the language of Abdulla Qahhor’s works, the author’s skillful use of words, and 
therefore the fact that his works are written in a very folk way. As proof of these ideas, a low-frequency dictionary 
was compiled and analyzed based on his story “The Thief.” Proverbs and sayings, phraseological expressions, 
periphrases, as well as legal terms used in the story are touched upon. In particular, opinions were expressed about 
the terms used for legal concepts of that period and their current use. At the end of the article, the frequency of key 
words in the story is studied a little, and attention is paid to a partial analysis in this regard.

Keywords: words and phrases, folk living language, narrative, emotionality, concordance, frequency dictionary, 
analytical function, active words

Kirish
Adibning asarlaridagi real tasviriy holatga kitobxonni ishontira olish, hissiy-boʻyoqdor soʻzlardan, 

xalqona iboralardan foydalanish hamda bu soʻz-iboralarni oʻziga xos uslubda adabiy til normasi 
sifatida qoʻllay olish Abdulla Qahhordan katta mahorat talab etgan, albatta. Yozuvchi asarlarida 
har bir soʻzni, iborani oʻrinli qoʻllab voqea tafsiloti, qahramon xatti-harakati, manzara tasvirlarida 
aniqlik boʻlishi bilan birga chuqur badiiylik ham ustunlik qilgan. Bunda barcha uchun umumiy, 
kundalik hayotda zarur narsa va hodisa tafsilotlarini ifodalovchi soʻzlar xalq jonli tili asosida badiiy 
tasvirlangan. Til va nutq birliklari orasidagi muhim farqlardan yana biri til birliklarining tanlanishga 
imkon beradigan paradigmalarda, nutq birliklarining esa tanlanish asosida birin-ketinlikda 
birlashadigan hosilalar – sintagmalarda voqe boʻlishidir (Neʼmatov & Bozorov, 1993).

Abdulla Qahhor asarlaridagi zamon bilan hamnafaslik hamda gʻoyaviylik haqqoniylikdan tugʻiladi. 
Hikoyalaridagi hayot haqiqatlari oʻsha davr, zamonda roʻy bergan oddiy odamlarning turmush 
tarzlarini real chizgilarda aniq va loʻnda ifodalab bergan.

Abdulla Qahhor hikoyalari toʻgʻrisida Ozod Shara�iddinov shunday deydi: “Abdulla Qahhor 
qahramonini sevsa, uni shunday tasvirlaydiki, oʻquvchi ham uni butun qalbi bilan sevib qoladi, undan 
nafratlansa, bu nafratni shu qadar chuqur ochadiki, oʻquvchi ham butun vujudi bilan undan jirkanadi. 
Ilhom, ehtiros, his va tuygʻu uning asarlariga chinakam samimiylik bagʻishlaydi” (Shara�iddinov, 1967).

Asosiy qism
Endi bevosita “Oʻgʻri” hikoyasiga toʻxtaladigan boʻlsak, hajman kichik boʻlishiga qaramay, muallif 

oddiy bir dehqonning dardini juda maromida tasvirlab berganini koʻramiz. Hikoya “Otning oʻlimi – 
itning bayrami” epigra�i bilan boshlanadi. Va bu epigrafning mazmun-mohiyatini hikoyaning oxirida 
tushunib olamiz. Yaʼni aslida hikoya mazmunining gʻoyasi bitta shu epigrafda mujassam boʻlgan. “Biz 
uning asarlarini oʻqib, ulardagi qiziq voqealardan, ajoyib odamlardan, oʻtkir iboralardan, maʼnodor 
qochiriqlardan, nozik kinoyalardan zavqlanib koʻp kulganmiz va yozuvchining isteʼdodiga tahsin 
oʻqiganmiz” (Kushjonov, 1973).

Hikoyaning tili juda sodda, joʻn jumlalar yordamida aniq ifodalangan. Avvalo, hikoyada berilgan 
maqollar, hikmatli soʻzlarga eʼtibor qaratadigan boʻlsak: Dehqonning uyi kuysa, kuysin, hoʻkizi 
yoʻqolmasin, Tekinga mushuk oftobga chiqmaydi, Berganga bitta ham koʻp, olganga oʻnta ham kam, 
Quruq qoshiq ogʻiz yirtadi, Fuqaroning arzga borishi arbobning izzati, Pulning yuziga qarash aqldan 
emas, Oʻynashmagil arbob bilan – seni urar har bob bilan kabilar hikoyani yanada chuqurroq anglash 
uchun yaxshi vosita boʻlib xizmat qilgan (Kahhor, 1967). Bundan tashqari, frazeologik iboralar, 
oʻxshatishlar – Necha zamonlar qozonni suvga tashlab qoʻyish kerak, Duoning zoʻri bilan qulf ochadigan 
azayimxon, Aminning tepa sochi tikka boʻldi, Uni begim deguncha, kishining beli sinar ekan, Ammo goʻrda 
bir narsa deya oladimi, Peshonam shoʻr boʻlmasa, Xudo ajalga toʻzim bersinga oʻxshash xalq tilidagi faol 
iboralar hikoyaning maʼno-mazmunini shu qadar kuchaytirganki, kitobxonlar hikoyani toʻlaqonli his 
qilishlariga juda yaxshi yordam bergan.

Hikoyada gap oʻgʻrilik haqida borarkan, tabiiyki, huquqiy leksika ham oʻz ifodasini topadi, aynan 
oʻtgan davrdagi ellikboshi, mingboshi, amin, pristav kabi huquqiy shaxs otlari bilan bir qatorda xatga 
tushmoq, fuqaro, arz, gumon, odamning xuni, shart kabi huquqqa oid atamalar ham oʻrin olgani 
diqqatni tortadi, albatta. Masalan, birovning uyi xatga tushadi... jumlasidagi xatga tushmoq atamasi 
hozirgi kunda ham isteʼmolda uchraydi, yaʼni musodara qilindi maʼnosida qoʻllanadi. 

Fuqaroning arzga borishi arbobning izzati boʻladi! jumlasidagi fuqaro va arz terminlari bugungi 
kunda ham faol qoʻllanadi, arz soʻzining oʻrnida koʻproq shikoyat soʻzi keng va faol isteʼmolda.

Gumoningizni ayting boʻlmasa! jumlasidagi gumon soʻzi esa hozirgi kun jinoyat-huquqiy 
leksikasidagi faol soʻzlardan hisoblanadi.

Bitta hoʻkiz odamning xunimi? soʻroq gapidagi xun soʻzi diniy-tarixiy leksikaga xos boʻlib, bugungi 
kunda yuridik terminologiyadan joy olmagan.

Bu shart kuzda maʼlum boʻladi... jumlasidagi shart soʻzi hozirgi kundagi shartnomaning asosiy bir 
bandi sifatida qaraladi va umumleksik isteʼmolda faol qoʻllanadi.

Abdulla Qahhor oʻz asarlarida qaysi soʻzni qoʻllamasin, qanday iboradan foydalanmasin, ularning 
hammasini aniqlik hosil qilishga boʻysundiradi. Masalan, ijobiy va salbiy emotsional-ekspressiv 
boʻyoqqa ega soʻzlar: burunsiz ellikboshi, pang tovush bilan, “Xudo yallaqagʻur”, hoʻkizni boʻynidan 
bogʻlab beradigan chiqim, paxtafurush chol, “kichkinagina” shart va boshqalar. Bularning hammasi 
hikoyaning jonli chiqishida muhim ahamiyat kasb etgan. 

Abdulla Qahhor hikoyada jamiyat tarixi bilan bogʻliq muhim hodisalarni tasvirlashda eskirgan 
soʻzlarni oʻrinli ishlatganligi, undan mahorat bilan foydalanganligi ham koʻzga tashlanadi. Misol uchun, 
yaktakchan, oq poshsho qoʻl ostidan chiqib ketmagan boʻlsa, poshsholik, chol-kampir kengashib, qoʻsh 
mahali, pristav, amin, ellikboshi, mingboshi, azayimxon, obdastagardon, yelpish tavoq, begim, tilmoch, 
farangi tovuq, kavush, xun va boshqa shu kabilar.

Mohir soʻz ustasi oʻzining nasriy asarlarida jonli xalq tilidan foydalanishga imkon qidirgan va 
bunga erishgan. U asosan umumxalq oʻzbek tili leksikasi va jonli soʻzlashuv tiliga xos soʻzlardan 
mahorat bilan foydalana olgan. Abdulla Qahhorning soʻz ustasi ekanligi uning yangi, original ifodalarni 
yaratishidadir.

Rivojlangan davlatlarda xoh u ilmiy asar boʻlsin, xoh badiiy asar boʻlsin, ularga oid elektron 
lugʻatlar tuzish, internet lugʻatlari yaratish allaqachon urfga kirgan. Shunga oʻxshash ishlar oʻzbek 
lugʻatshunosligida ham asta-sekinlik bilan boʻlsa-da, kutubxonalardan oʻrin olmoqda. Bunday lugʻatlar 
oʻzining tezkorligi, universalligi va ommabopligi nuqtayi nazaridan boshqa lugʻatlardan farqlanib, 
kitobxonning vaqtini tejashi, soʻralgan maʼlumotni qisqa va loʻnda ifodalashi bilan ahamiyatga molikdir 
(Ziyamuxamedova, 2020).

Shu joyda konkordans-lugʻatlarning oʻrni haqida toʻxtalsak. Konkordanslar quyidagi lingvistik 
vazifalarni hal qilish uchun qoʻllanadi:

– asarda qoʻllangan soʻzlar roʻyxatini tuzish;
– bir soʻzning turlicha qoʻllanganini qiyoslash;
– ibora va idiomalarni izlash va tadqiq qilish;
– tayanch soʻzlarni tahlil qilish;
– turli soʻz va soʻz birikmalarining tarjimasini topish;
– soʻz va soʻz birikmalarining qoʻllanish chastotasini oʻrganish.
Lugʻat-konkordanslar lugʻatlarning alohida turi boʻlib, unda har bir soʻz minimal konteksti 

bilan keltiriladi. Matnni oʻrganishda konkordansning qidiruv, evristik yoki analitik funksiyalarini, 
shuningdek, indekslash va qiyoslash funksiyalarini ham ajratish mumkin. Konkordansning qidiruv 
funksiyasi berilgan soʻz yoki soʻz birikma yordamida matnning kerakli qismini tez topishga 
imkon beradi. Konkordansning evristik funksiyasi esa kontekstning mavjudligi bilan nomma-nom 
koʻrsatkichlarda ajralib turadi. Aksariyat hollarda kontekstlar tilshunos yoki oddiy kitobxonga ham 
matnning yangicha talqinini koʻrish imkonini beradi. Analitik funksiya turli til koʻrsatkichlarini tahlil 
qilishga yordam beradi, masalan, leksemalar, tayanch soʻzlar, ularning matnda qoʻllanish chastotasi 
kabi. 

Endi biz yuqorida koʻrib chiqqanimiz Abdulla Qahhorning “Oʻgʻri” hikoyasini konkordansning 
analitik funksiyasiga koʻra tahlil qilib koʻramiz. Yaʼni tayanch soʻzlarning matnda qoʻllanish 
chastotasini tekshirib koʻramiz: 

oʻgʻri–4; hoʻkiz–29; amin–11; ellikboshi–10; pristav–4; Qobil bobo–5; kampir–5; chol–5; ogʻil–3; 
yigʻlamoq 8; topilmoq 3; bitta 6.

Koʻrib turganimizdek, 12 ta tayanch soʻz hikoyada faol qoʻllangan, 7 ta tayanch soʻz esa 5 yoki 
6 martadan ishlatilgan. Hikoya aslida oʻgʻri haqida boʻlishiga qaramay, bu soʻz sarlavha bilan birga 
atigi 4 marta ishlatilgan. Hikoyaning asosiy nuqtasi – yoʻqolgan hoʻkiz 29 marta qoʻllangan. Hoʻkizning 
egasi boʻlmish Qobil bobo va chol soʻzlari 10 marta ishlatilgan. Ellikboshi soʻzi ham hikoyada 10 marta 
kelgan. Amin esa 11 marta qoʻllangan.

Xulosa
Aytganimizdek, chastotali lugʻatlar tilning lugʻat tarkibini oʻrganishda katta ahamiyatga ega, 

ayni paytda esa hikoyaning lugʻat tarkibini oʻrganishga yordam beradi. Demak, birinchidan, 
yozuvchi obraz yaratishda qaysi soʻzlardan koʻp foydalanganini; ikkinchidan, har bir davrning 
oʻziga xos leksik qatlami mavjud boʻladi: ana shu zamonni ifodalovchi soʻzlar albatta koʻproq 
ishlatilganini; uchinchidan, har bir yozuvchining oʻziga xos uslubi bor: Abdulla Qahhor asarlarida 
xalqning oddiy turmush tarziga, maishiy hayotiga oid soʻzlar yetakchilik qilganini koʻrishimiz 
mumkin boʻladi.

Matnning lingvistik tahlilida chastota (soʻz yoki til birligining takrorlanish soni) juda muhim 
hisoblanadi. U tilshunoslik va kompyuter lingvistikasida matnning mavzusini aniqlash, mualli�lik 
uslubini belgilash hamda lugʻat boyligini baholash uchun fundamental rol oʻynaydi (Shamsudinova, 
2024).

Bu vazifalarni amalga oshirishda atamashunoslikning rivojlanishi, oʻzbek huquqiy tili har 
tomonlama shakllanishi, yuridik atamalarga ilmiy asoslangan izoh berilishi muhim ahamiyatga 
egadir. Yuridik atamalarning maʼno jihatidan turlicha boʻlmasdan, bir tekisda, bir xil mazmunda 
boʻlishi barcha davlat va jamoat tashkilotlarida ishlarni oʻzbek tilida toʻgʻri yuritish hamda huquqiy 
madaniyatni tarbiyalash, ommaviy axborot vositalarida va nashriyot xodimlari, mualli�lar, tarjimonlar 
va deputatlar faoliyatida, huquqni muhofaza qiluvchi tergov, prokuratura va sud organlarida, 
advokatlik va notarial idoralarda yuridik iboralar va atamalarni toʻgʻri tushunish va toʻgʻri qoʻllash 
uchun yordam beradi (Rakhmonkulov, 2003).

